
REPUBULIKA Y’U RWANDA 

KOMISIYO Y’IGIHUGU Y’AMATORA 
 

 

ITANGAZO RYA KOMISIYO Y’IGIHUGU Y’AMATORA, 

KU ITORWA RY’UMUSENATERI UTORERWA MU NTARA Y’AMAJYEPFO 

 

Nyuma y’uko Bwana Dr. BIZIMANA Jean Damascene wari Umusenateri yeguye kuri uwo 

mwanya nyuma yo gushingwa kuba Umunyamabanga Nshingwabikorwa wa Komisiyo 

y’Igihugu yo Kurwanya Jenoside, umwanya utabangikana no kuba Senateri; 

 

Komisiyo y’Igihugu y’Amatora iramanyesha Abanyarwanda muri rusange, n’abifuza 

kwiyamamaza ku mwanya w’Umusenateri utorerwa mu Ntara y’Amajyepfo by’umwihariko, 

ko gahunda y’iryo tora iteye itya: 
 

 Kwakira Kandidatire ku mwanya w’Umusenateri utorerwa mu Ntara y’Amajyepfo: 15-23/04 2015 

 Kwiyamamaza kw’Abakandida bemejwe: 05-28/05/ 2015 

 Umunsi w’itora: 30/05/2015 
 

Komisiyo y’Igihugu y’Amatora iboneyeho kumenyesha uwifuza gutanga kandidatire kuri 

uwo mwanya, ko agomba kuba yujuje ibigenwa n’Itegeko No 27/2010 ryo ku wa 19/06/2010 

rigena amatora, nk’uko ryahinduwe kandi ryujujwe kugeza ubu. Kandidatire igomba 

guherekezwa n’ibi bikurikira: 

1) Ibaruwa isaba kuba umukandida, irimo amazina yose ahuye n’ari mu ikarita ndangamuntu 

2) Umwirondoro we ugaragaza itariki y’amavuko n’aho yavukiye, aho atuye n’umwuga we; 

3) Icyemezo cye cy’amavuko kitarengeje amezi atatu (3) gitangwa n’urwego rw’Igihugu 

rubifitiye ububasha; 

4) Icyemezo cye cy’ubutabera kitarengeje amezi atatu (3) gitangwa n’Urwego rubifitiye 

ububasha, kigaragaza ko atigeze akatirwa cyangwa yakatiwe igihano cy’igifungo; 

5) Amafoto ye abiri (2) magufi y’amabara; 

6) Fotokopi y’ikarita ndangamuntu ye; 

7) Fotokopi y’ikarita y’itora ye (iyo itabonetse harebwa niba yanditse ku ilisiti y’amatora); 

8) Icyemezo yashyizeho umukono cyangwa igikumwe gihamya ko inyandiko yasabwe kandi 

yatanze muri dosiye ye zihuje n’ukuri. 

 

Bikorewe i Kigali kuwa 27/03/2015 

 

 

 

Prof. KALISA MBANDA 

Perezida wa Komisiyo y’Igihugu y‘Amatora 

